
Annotatsiya. Ushbu maqolada hududlar 

iqtisodiyoti rivojlanishida turistik innovatsion klaster 

o‘rni ko‘rsatib o‘tilgan. Bu jarayonda yangi 

texnologiyalardan foydalanishni osonlashtirish, 

risklarni taqsimlash, hududning raqobatbardoshligini 

oshirishga o‘zaro hissa qo‘shadigan yangi bilimlar, 

mahsulotlar va texnologiyalarni yaratish, tarqatish 

bo‘yicha o‘z faoliyatini amalga oshiradigan turli xil 

mulkchilik shaklidagi tashkilotlar majmui ilmiy- 

nazariy jihatdan yoritilgan. 

Kalit so‘zlar: turistik innovatsion klaster, aholi 

bandlik darajasi, tadbirkorlik va mahalliy ishlab 

chiqarishni subsidiyalash, innovatsion mahsulot, 

turizm bozorida raqobatbardoshlikka erishish, turizm 

industriyasi. 

ИННОВАЦИОННЫЕ ФАКТОРЫ И 

ОСОБЕННОСТИ ТУРИСТИЧЕСКОГО 

КЛАСТЕРИЗА 

Аннотация. В данной стате показана рол 

турисцко-инновационного кластера в развитии 

регионалной экономики. Научно и теоретически 

освешена совокупност организаций различних форм 

собственности, коториэ осушествляют свою 

деятелност по содействию исползованию нових 

технологий, разделению рисков, созданию и 

распространению нових знаний, продуктов и 

технологий, взаимно способствуюших повишению 

конкурентоспособности региона. 

INNOVATIVE FACTORS AND FEATURES 

OF TOURISM CLUSTERING 

Abstract. This article shows the role of the 

tourism and innovation cluster in the development of the 

regional economy. A set of organizations of various 

forms of ownership that carry out their activities to 

promote the use of new technologies, share risks, create 

and disseminate new knowledge, products and 

technologies that mutually contribute to increasing the 

competitiveness of the region are covered scientifically 

and theoretically. 

Jahon iqtisodiyotining globallashuvi 

sharoitida respublikamiz hududlari, 

alohida sektorlari va tarmoqlarni samarali 

rivojlantirish milliy iqtisodiyot 

raqobatbardoshligini oshirishning ustuvor 

vazifasi hisoblanadi. Iqtisodiyotni 

barqaror rivojlantirishning tarmoq va 

rejalashtirish tamoyillari hozirgi vaqtda 

o‘zining hal qiluvchi rolini yo‘qotmoqda 

va bunda xo‘jalik sub’ektlarining 

innovatsion faolligini oshirish uchun 

qulay shart-sharoitlar tizimini yaratish 

yo‘li bilan milliy takror ishlab chiqarish 

tizimi doirasida mamlakat va uning 

hududlari rivojlanishiga faol va har 

tomonlama ta’sir ko‘rsatuvchi 

innovatsion tashkiliy-iqtisodiy 

mexanizmlar va shakllarni yaratish 

zolzarb bo‘lib bormoqda. Shunga ko‘ra, 

hozirgi vaqtda aynan klaster yondashuvi 

ushbu talablarga to‘liq javob beradi 

hamda klasterlarni shakllantirish va 

rivojlantirish bo‘yicha turli tadbirlarni 

moliyalashtirishning moslashuvchan 

usullarini ta’minlashni nazarda tutuvchi 

hududlar darajasdagi mexanizmlar 

samarali shakllanib bormoqda. 

Biroq, iqtisodiyotning ba’zi 

tarmoqlari korxonalari faoliyat bo‘yicha 

amaliyot shuni ko‘rsatmoqdaki, klaster 

tashabbusi va yondashuvi iqtisodiy 

faoliyatga muayyan darajadagi 

qiyinchiliklar bilan kiritilmoqda. 

Respublikamiz turizm sohasini 

rivojlantirish va qo‘llab-quvvatlash 

tizimini samarali amal qilishiga 

qaramasdan, uning hududlarida muhim 

loyihalar va bu masalalarning aniq 

nazariy-uslubiy ishlanmalari mavjud 

bo‘lsa ham amalda sohani rivojlantirishga 

yo‘naltirilgan klasterlash yondashuvi 

bo‘yicha bir qator muammolar mavjud. 

Bunda zamonaviy klasterlash 

tendensiyalari va tizimini joriy etishda, 

avvalambor, turistik klaster tuzilmalarini 

rejalashtirish va rivojlantirishda hududiy 

hokimiyat organlari, yirik korxonalar 

rahbarlari, xo‘jalik birlashmalari 

boshliqlari, kompaniyalarning top-

menejerlari tomonidan tashqi va ichki 

muhitning bir qator shart-sharoitlari va 

omillarini hisobga olish muhim 

hisoblanadi.  

Shunga ko‘ra, ushbu paragrafda 

turizm sohasida turli nazariy 

yondashuvlar va mualliflarning 

qarashlarini tadqiq etish asosida, biz, 

mamlakatimiz iqtisodiyotining klaster 

rivojlanishi uchun bir qator omillarni 

aniqlaymiz va klasterlash uchun qulay 

shart-sharoitlarni yaratish muammolariga 

alohida e’tiborimizni qaratamiz. 

Shuningdek, turizm sohasini klaster 

rivojlanishining innovatsion yo‘nalish 

ekanligini aniqlash va uning tegishli 

omillarini alohida yo‘nalishlar bo‘yicha 

ajratib ko‘rsatish maqsadida turizm 

tadbirkorligida qo‘llaniladigan 

innovatsiyalarning asosiy turlarini 

tasniflash lozim. Mazkur innovatsiyalar 

quyidagilardan iborat: 

1. Mahsulot innovatsiyasi – bu o‘z 

hududidagi raqobatchilarda ham, boshqa 

hududlar va davlatlardagi raqobatchi 

turistik tashkilotlarda ham mavjud 

bo‘lmagan innovatsion tavsifga ega bozor 

taklifini shakllantiradigan yangi turistik 

mahsulotni yaratish va uni joriy etish. 

Mahsulot innovatsiyasi turistik klasterlar 

mavjudligining birinchi bosqichida ularni 

rivojlantirishning eng keng tarqalgan 

variantidir, chunki bu vaziyatda 

innovatsiya turistik mahsulotni 

shakllantirish uchun innovatsion 

ishlanmalar va texnologiyalardan 

foydalanishdan iborat bo‘lmaydi, balki 

bozorning yangiligi taklif qilingan 

ekskursiyani yangi marshrutini 

yaratishdan iborat. 

2. Innovatsion jarayon – 

zamonaviy texnika va texnologiyalarni 

hamda raqamli xizmatlarni joriy etish, 

turistik firma va tashkilotlar faoliyatini 

avtomatlashtirish asosida turistlarga 

xizmat ko‘rsatish samaradorligini 

oshirish. Mazkur holatda jarayon 

innovatsiyalari ko‘pincha mahsulot 

innovatsiyalari bilan birlashtiriladi hamda 

turistik mahsulotlar va xizmatlarni 

bozorda joriy etishning jozibadorligi va 

samaradorligini oshiradi. Bunday 

innovatsiyalarning klassik namunasi 

turoperatorlar va turagentlar tomonidan 

zamonaviy avtomatlashtirilgan bronlash 

tizimlaridan foydalanish hisoblanadi. 

3. Boshqaruv innovatsiyalari – bu 

butun turizm industriyasi va alohida 

turizm tashkiloti doirasida innovatsion 

boshqaruv tizimi va usullarini joriy etish. 

Bunday boshqaruv innovatsiyalari 

ko‘pincha quyidagilarni o‘z ichiga oladi: 

a) ichki korporativ boshqaruv tizimlari va 

standartlari; b) o‘z-o‘zini tartibga solish 

institutini joriy etish; v) korporativ o‘zaro 

hamkorlikning yangi turlari; d) biznesni 

rivojlantirish strategiyalari va marketing 

strategiyalari majmuasini ishlab chiqish; 

ye) sayyohlik kompaniyasi faoliyatini 

tashkil etishning yangi yo‘nalishlari va 

usullarini ishlab chiqish; f) turizm sohasi 

xodimlariga tegishli kasbiy talablarni 

qabul qilish. 

4. Iste’molchilarga yo‘naltirilgan 

innovatsiyalar – iste’molchilar 

ehtiyojlarini qondirish, iste’molchilarning 

sodiqligini shakllantirish, iste’molchilar 

oldida turizm tashkiloti imijini 

yaxshilash, iste’molchilar va turizm 

firmalari va tashkilotlari o‘rtasida yangi 

aloqa kanallarini rivojlantirish, individual 

turizm xizmatlarini ko‘rsatishga 

qaratilgan biznesni tashkil etish usullarini 

tanlash. Yirik sayyohlik tashkilotlari 

mijozlarga chegirmalar va shaxsiy 

sayohat xizmatlarini taqdim etish uchun 

o‘z mijozlarining elektron ma’lumotlar 

bazasini yaratadilar. 

5. Marketing innovatsiyalari – 

turistik firma va tashkilotlarda 

qo‘llaniladigan marketing strategiyalari 

majmuasini ishlab chiqish: bu 

quyidagilardan iborat: bozorning asosiy 

elementlari – talab va taklif muvofiqligiga 

erishish; ixtisoslashtirilgan tizimlar va 

tarqatish kanallarini shakllantirish; yangi 

turistik mahsulotni shakllantirish, uni 

xalqaro va milliy turistik bozorlarga olib 

chiqish yo‘nalishidagi faol tadbirlar; 

kontragentlar va doimiy mijozlar uchun 

turli chegirmalar va imtiyozlar tizimidan 

foydalangan holda tegishli narx 

strategiyasi va taktikasini ishlab chiqish. 

6. Logistik innovatsiyalar – bu 

turistlarni yetkazib berish, taqsimlash, 

joylashtirish, ularning harakatini tashkil 

etish bo‘yicha yangi strategik qarorlarni 

qabul qilishga yo‘naltirilgan. Bunday 

innovatsiyalar turistik tashkilotlar va 

turizm markazlarida integratsiyalashgan 

axborot tizimlari bilan bog‘liq bo‘lgan 

bog‘lovchi reyslar ko‘magida kompleks 

bog‘lovchi havo transporti uzellari orqali 

turistlarning harakatlanishii bo‘yicha 

muqarrar yangi yechimlarni ishlab 

chiqishni nazarda tutadi. So‘nggi 

innovatsion tendensiyalar axborot va 

intellektual logistika hisoblanuvchi 

virtual makonda axborot oqimlarining 

harakatini ifodalaydi. 

7. Institutsional innovatsiyalar 

turizm industriyasini, shuningdek, 

turdosh tarmoqlarni boshqarishda 

davlatning roli va boshqa tartibga solish 

tizimlarini va me’yoriy jihatdan qat’iy 

mustahkamlangan qoidalarni 

shakllantirishga yo‘naltirilgan. Bunday 

innovatsiyalar uch turdagi kommunikativ 

hamkorlik asosida shakllanadi: 1. Davlat-

xususiy sherikligi mexanizmi eng maqbul 

va samarali usul hisoblanadi; 2. 

«Ma’muriyat – tadbirkorlar – ta’lim va 

fan vakillari – mahalliy hokimiyat» 

chizmasi bo‘ylab simbiotik o‘zaro 

munosabatlarni o‘rnatish; 3. Tadbirkorlar 

va davlat hokimiyati organlari 

manfaatlarining tafovutli jihatlari bilan 

bog‘liq ziddiyatlar va qarama-

qarshiliklar. 

8. Resurs innovatsiyalari – yangi 

turistik mahsulotlar va xizmatlarni 

kelgusida shakllantirish va 

harakalantirish, loyihalashtirish, 

ixtisoslashtirilgan turistik va rekreatsion 

hududlarni rivojlantirish turistik resurslar 

xavfsizligini ta’minlash uchun har xil 

turdagi resurslardan (tabiiy, infratuzilma, 

tarixiy-madaniy, moddiy, moliyaviy, 

kadrlar, boshqaruv va boshqalar) 

foydalanish bilan bog‘liq. 

9. Tashkiliy va iqtisodiy 

innovatsiyalar ixtisoslashtirilgan turistik 

distenatsiya doirasida turizm biznesini 

tashkil etish va rivojlantirishning yangi 

hududiy va ekstraterritorial shakllarini 

yaratishga qaratilgan. Tashkiliy va 

iqtisodiy innovatsiyalar innovatsiyalar, 

konsentratsiya, ixtisoslashtirish, 

muvofiqlashtirish va xizmat ko‘rsatish 

turizmi ishlab chiqarishini kooperatsiya 

qilish orqali raqobatdosh ustunliklarga 

erishish imkonini beradi. Binobarin, 

turizmdagi har qanday klaster loyihalari 

tashkiliy, iqtisodiy va boshqaruv 

innovatsiyalari bo‘lganligi sababli o‘z 

mazmuniga ko‘ra innovatsion 

hisoblanadi. 

